
стасункі

у Саюзе пісьменнікаў Беларусіакцэнты тыдня

Віншаванне. Прэзідэнт Рэспублікі 
Беларусь Аляксандр Лукашэнка 

павіншаваў кінематаграфістаў з 95-год-
дзем беларускага кіно. Прэзідэнт ад-
значыў, што за шматгадовую гісторыю 
паступовага развіцця нацыянальны кі-
нематограф падарыў гледачам мноства 
выдатных карцін. «Мы па праве гана-
рымся нашымі таленавітымі і легендар-
нымі майстрамі, фільмы якіх атрымалі 
прызнанне далёка за межамі краіны, 
сталі здабыткам сусветнай культуры. 
Сёння паклоннікі кінамастацтва ча-
каюць ад вас шэдэўраў пра сучасную 
рэчаіснасць, глыбокага асэнсавання 
стваральнага шляху, які прайшла наша 
дзяржава за гады незалежнасці», — га-
ворыцца ў віншаванні.

Конкурсы. Міністэрства інфарма-
цыі, Саюз пісьменнікаў Беларусі, 

Грамадская палата Саюзнай дзяржавы 
праводзяць міжнародны літаратурны 
конкурс «Нашай Перамозе — 75!» Твор-
чае спаборніцтва ладзіцца да 1  кра-
савіка 2020 года ў трох намінацыях: 
«Апавяданне» (не больш як 5 старонак), 
«Вершы» (не больш як 3 творы), «Эсэ» 
(не больш як 3 старонкі). У конкурсе 
могуць удзельнічаць усе жадаючыя. 
Акрамя таго, можна прадставіць ра-
боты ў  суаўтарстве (не больш як 3  ча-
лавекі). Да ўдзелу прымаюцца толькі 
раней не апублікаваныя творы на рус-
кай або беларускай мовах. Работы пры-
маюцца з пазнакай «на конкурс». З па-
лажэннем можна азнаёміцца на сайце 
Міністэрства інфармацыі.

Падзея. Сёння Пінск перадасць 
Лідзе эстафету культурнай сталі-

цы Беларусі ў 2020 годзе. У гарадскім 
Доме культуры будуць прэзентаваны 
праекты, якія ўдалося рэалізаваць сёле-
та. Таксама плануецца закласці першы 
памятны знак на Алеі падзей, што раз-
месціцца на пешаходнай вуліцы Леніна. 
Новы арт-аб’ект з’явіцца па ініцыятыве 
гарвыканкама. Памятны знак з лагаты-
пам культурнай сталіцы пакладзе па-
чатак новай традыцыі. 1 чэрвеня тут 
мяркуюць устанавіць таблічку з надпі-
сам, што Пінск — горад, дружалюбны 
дзецям. Ёсць задумка ўвекавечыць ад-
роджаны фестываль «Зоры над Пінай». 
Паралельна Пінск рыхтуецца пераняць 
у Оршы эстафету маладзёжнай сталіцы 
рэспублікі. Гэты статус ён будзе мець 
у будучым годзе.

Праекты. Нацыянальная бібліят-
эка Беларусі сумесна з Нацыя-

нальнай акадэміяй навук адкрылі новы 
сезон інтэрактыўных лекцый «Бела-
руская музыка ў сусветнай мастацкай 
прасторы», паведамляе БелТА. «Гадзіна 
музыкі» — гэта цыкл бясплатных мера-
прыемстваў, прызначаных для шырока-
га кола слухачоў. Музыказнаўцы Ака-
дэміі навук пазнаёмяць наведвальнікаў 
з гісторыяй беларускай музыкі XIX — 
пачатку XX ст., адкрыюць малавядомыя 
факты пра творчасць Станісла Манюш-
кі, Фларыяна Міладоўскага і  Міхала 
Клеафаса Агінскага. Этнамузыколагі 
раскажуць пра каляндарна-абрада-
выя традыцыі беларусаў і падзеляцца 
ўнікальнымі архіўнымі і экспедыцый-
нымі аўдыя- і відэаматэрыяламі.

Знаходкі. Выстаўка «З нетраў зям-
ных і часовых. Гомельшчына ў ар-

хеалагічных артэфактах» адкрыецца 
ў  аўторак у Гомельскім палаца-парка-
вым ансамблі. Наведвальнікі змогуць 
убачыць знаходкі каменнага і бронзава-
га вякоў, ранняга жалезнага веку, ранне-
славянскага і старажытнарускага перы-
ядаў, эпохі Вялікага Княства Літоўскага 
і Рэчы Паспалітай. Упершыню ў музей-
най практыцы выстаўка аб’яднае вынікі 
некалькіх палявых даследаванняў, якія 
праводзіліся ў апошнія гады падчас ар-
хеалагічных экспедыцый, зладжаных 
супрацоўнікамі музея самой устано-
вы, Інстытутам гісторыі НАН Бела-
русі, Дзяржаўным Эрмітажам (Санкт- 
Пецярбург).

Агляд афіцыйных падзей  
ад Раісы МАРЧУК

Сустрэча з вядомым даследчыкам рускай літа-
ратуры, сусветнага літаратурнага працэсу, га лоў- 

ным рэдактарам часопіса «Руская мова і літаратура 
ў  Азербайджане» (Баку), доктарам філалагічных навук 
Флорай Наджыевай прайшла ў  Міністэрстве інфармацыі 
Рэспублікі Беларусь.

Размова ішла пра сумесныя беларуска-азербайджанскія 
творчыя, навуковыя і кнігавыдавецкія праекты, скіраваныя 
на прапаганду беларускай літаратуры ў Азербайджане 
і  азербайджанскай літаратуры — у Беларусі. Спадарыня 
Флора Наджыева (у ролі перакладчыка і аўтара арыгінальных 
мастацкіх твораў яна выступае як Флора Наджы) заўважыла, 
што ў Азербайджане праяўляюць асаблівую цікавасць як 
да класічнай, так і да сучаснай беларускай літаратуры. 
У  прыватнасці, зусім нядаўна пабачыла свет анталогія 
беларускай дзіцячай літаратуры на азербайджанскай 
мове. У Баку выйшлі кнігі М. Чаргінца, А. Мацвіенкі, 
у  перыядычных выданнях з’явіліся публікацыі асобных тво- 
раў А. Бадака, Т. Сівец, Ю. Алейчанкі, А. Ждана ў перакладзе 
на азербайджанскую мову.

Міністр інфармацыі Рэспублікі Беларусь Аляксандр 
Карлюкевіч перадаў азербайджанскай даследчыцы кнігі 
Чынгіза Алі аглу, Лейлы Аліевай, Севіндж Нурукызы, якія 
пабачылі свет у перакладзе на беларускую мову ў апошнія 
гады.

Мікола БЕРЛЕЖ

Міжнародны конкурс праек-
таў і ініцыятыў «75 спраў 

для Перамогі» прэзентаваны падчас 
пашыранай нарады Прэзідыума Гра-
мадскай палаты Саюзнай дзяржавы 
сумесна з Саюзам пісьменнікаў Бе-
ларусі. Заяўкі прымаюцца да 5 кра-
савіка 2020 года, а вынікі будуць пад-
ведзены 9 мая. Конкурс, які аб’яднаў 
прадстаўнікоў грамадскасці не толькі 
краін СНД, але і далёкага замежжа, 
праходзіць пад эгідай Міжнароднага 
грамадскага аргкамітэта мерапрыем-
стваў да 75-годдзя Перамогі.

Да разгляду прымаюцца творы 
мастацтва, інфармацыйныя кам-
паніі і  акцыі (кнігі, кінастужкі, артыкулы, 
карціны, скульптуры, музычныя творы 
і інш.), падзеі ці шэраг падзей (канферэнцыі, 
круглыя сталы, выстаўкі, канцэрты, спабор-
ніцтвы і інш.), навуковыя даследаванні і па-
пулярызатарскія работы, спецыялізаваныя 
інтэрнэт-рэсурсы ці СМІ, камп’ютарныя 
праграмы для ПК ці смартфонаў і г. д.

— Праекты і ініцыятывы павінны спрыяць 
захаванню спадчыны Вялікай Перамогі. Важ-
на, каб работы расказвалі пра канкрэтныя 
практычныя справы, а іх вынікі былі хаця б 
часткова рэалізаваныя, — зазначыў Аляк-
сандр Альшэўскі, кіраўнік апарату Грамад-
скай палаты Саюзнай дзяржавы. — Да ўдзелу 
ў конкурсе запрашаюцца грамадзяне краін-
удзельніц антыгітлераўскай кааліцыі і іншых 
дзяржаў, якія змагаліся з фашызмам ці пацяр-
пелі ад яго, а таксама грамадскія аб’яднанні, 
творчыя саюзы, установы адукацыі.

Прэтэндэнты будуць сапернічаць у сямі 
намінацыях: «Урокі Нюрнбергскага працэсу» 

У Міністэрстве інфармацыі Рэспублікі Беларусь 
адбылася рабочая сустрэча з Часовым павераным 
у справах ЗША ў Рэспубліцы Беларусь Джэніфер Мур.
Размова ішла пра ўдзел дэлегацыі ЗША ў чарговай 

Мінскай міжнароднай выстаўцы-кірмашы ў якасці краіны  — 
цэнтральнага экспанента. Дарэчы, выстаўка адбудзецца  
5—9 лютага 2020 года. Спадарыня Джэніфер Мур падрабяз- 
на расказала аб праграме працы на стэндзе, плошча якога 
складзе 200 квадратных метраў.

Міністр інфармацыі Рэспублікі Беларусь Аляксандр Кар-
люкевіч зазначыў, што ў Беларусі добра ведаюць амерыканскую 
літаратуру, часта выдаюць кнігі пісьменнікаў ЗША ў перакладзе 
на рускую і беларускую мовы. Многія з гэтых выданняў якраз 
і будуць прадстаўлены на кніжнай выстаўцы. З апошніх 
кніг — «Лісце травы» Уолта Уітмена (дарэчы, ужо не першае 
перавыданне перакладаў, якія здзейсніў у свой час лаўрэат 
Дзяржаўнай прэміі Рэспублікі Беларусь Янка Сіпакоў).

Удзел у сустрэчы браў намеснік міністра інфармацыі Ігар 
Бузоўскі, іншыя службовыя асобы Міністэрства інфармацыі  
і Міністэрства замежных спраў Рэспублікі Беларусь.

Сяргей ШЫЧКО

Брэсцкае абласное аддзяленне 
Саюза пісьменнікаў Беларусі 

сумесна з упраўленнем ідэалагіч-
най работы і па справах моладзі 
Брэсцкага аблвыканкама право-
дзіць абласны літаратурны кон-
курс «Адкрыццё-2020». Да ўдзелу 
ў  творчым спаборніцтве запраша-
юцца вучні 10—11 класаў устаноў 
сярэдняй адукацыі Брэсцкай во-
бласці і моладзь да 35 гадоў.

Літаратурныя творы на белару-
скай і рускай мовах прымаюцца на 
конкурс з 1 студзеня да 1 сакавіка 
2020 года ў трох намінацыях: «Бе-
ларусь — мая маці і мова, паве-
тра і хлеб» (разглядаюцца вершы, 
прысвечаныя Радзіме), «I спеліцца 
ў душы Купалавае слова» (прад-
стаўляюцца вершы вольнай тэма-
тыкі), «Добра быць у дарозе, якую 
ты сам сабе выбіраеш» — конкурс 
эсэ (да 5000 знакаў).

У кожнай намінацыі вылуча-
юцца пераможцы ў дзвюх узро-
ставых катэгорыях: 15—25 гадоў  
і 25—35 гадоў.

Па выніках конкурсу найлеп-
шыя творы будуць апублікаваны 
на старонках літаратурнага збор-
ніка «Адкрыццё», пераможцаў уз-
нагародзяць дыпломамі і прызамі 
падчас абласнога свята. Работы не-
абходна накіроўваць на паштовы 
адрас Брэсцкага абласнога аддзя-
лення «Саюз пісьменнікаў Белару-
сі»: 224013, г. Брэст, праспект Ма-
шэрава, 75/1, к. 605

Таццяна ДЗЕМІДОВІЧ

Слова — 
маладымПа слядах здзяйсненняў

(недапушчэнне адраджэння фашызму і ска-
жэння гісторыі барацьбы з ім), «Аб’яднаныя 
Нацыі» (умацаванне стасункаў з краінамі-
саюзніцамі па антыгітлераўскай кааліцыі), 
«Справа наша справядлівая» (захаванне ду-
хоўных каштоўнасцей, а таксама ўмацаванне 
міжнацыянальнага і міжрэлігійнага супра-
цоўніцтва), «Нашчадкі Перамогі» (выхаванне 
новага пакалення патрыётаў), «Вахта Памяці» 
(захаванне гістарычнай памяці, падтрымка 
ветэранаў), «Традыцыі подзвігу» (ушанаванне 
справы герояў), «На варце заваяванняў» (па-
пулярызацыя дасягненняў тых, чыя праца звя-
зана з гістарычнай спадчынай: ваеннаслужа-
чых, дыпламатаў, педагогаў і інш.). Па выніках 
конкурсу атрымаюць узнагароды 75 праектаў-
пераможцаў. Дадаткова засноўваюцца 75 спе-
цыяльных прызоў ад арганізацый-партнёраў. 
Пасля плануецца выданне падарачнага збор-
ніка, прысвечанага лепшым праектам. Таксама 
выйдзе і дакументальны фільм.

Яўгенія ШЫЦЬКА

ЗША як краіна — 
цэнтральны экспанент 

Мінскай кніжнай выстаўкі

Пошук агульных 
зацікаўленняў

Мінскае гарадское аддзяленне СПБ 
запрашае:

22 снежня — на спектакль маладых 
паэтаў Белдзяржуніверсітэта «Дзе 
жыве натхненне» ў межах каляднага 
фестывалю «Радасць» у Палац мас
тацтваў (18.00).

23 снежня — на літаратурнамузычны 
канцэрт з удзелам Вольгі Шпакевіч 
у дзіцячую музычную школу № 1 (18.00).

23 снежня — на сустрэчу з Ганнай 
Кашубай у СШ № 175 (14.00).

24 снежня — у Школу юнага паэта пры 
гарадскім аддзяленні СПБ (вул. Фрунзэ, 5, 
каб. 309) (14.00).

Магілёўскае абласное аддзяленне СПБ 
запрашае:

24 снежня — на пасяджэнне 
літаратурнай гасцёўні «Магія слова» 
ў  Магілёўскую абласную бібліятэку імя  
У. І. Леніна (17.30).

Болей як 100 кнігарань  
ААТ «Белкніга» за студзень-
лістапад 2019 года прадалі амаль 
1370 асобнікаў другой кнігі рамана 
Наталлі Батраковай «Бесконечность 
любви, бесконечность печали». 
Са 100 кніг у рэйтынгу — восем 

Наталлі Батраковай. Іх выдавец — 
«Икселент».

Калі скласці колькасныя паказчыкі 
продажаў кніг Н. Батраковай у сетцы 
«Белкніга», то лічба будзе роўная 2466. 
Паказчык дастаткова ўнушальны. 

Улічыце пры гэтым, што 2-е і 3-е месцы 
займаюць «хіты» продажаў у 442 і 432 
экзэмпляры. Імі сталі «Залатыя правілы 
народнай культуры» і «Буквар для 
дашкольнікаў».

Творы каго з сучасных пісьменнікаў 
лідзіруюць сярод продажаў «Белкнігі»? 
Віктара Марціновіча, Андруся Горвата, 
Святланы Алексіевіч, Міраслава 
Адамчыка, Міколы Маляўкі, Людмілы 
Рублеўскай, Ганны Севярынец, Віктара 
Корбута.

Сяргей ШЫЧКО

рэйтынгі 

Раман Наталлі Батраковай
стаў лідарам продажаў у «Белкнізе» сярод 

кніг айчыннай вытворчасці


